АЛАШОВА Күлайхан Серікбайқызы,
№2 А.Сүлейменов атындағы жалпы білім беретін мектебінің бастауыш сынып мұғалімі.
Түркістан облысы, Сарыағаш қаласы

ЦИФРЛАНДЫРУ БАСТАУЫШ СЫНЫПТАРДА БҮГІНГІ БІЛІМ БЕРУДЕГІ НЕГІЗГІ БАҒЫТЫ

2011 жылы Ұлттық ақпараттандыру орталығы жалпы білім беру мекемелеріндегі электрондық оқыту жүйесі үшін цифрлық білім ресурстарын дайындау стандартын әзірлеген болатын. Ол жалпы орта білім беру мекемелеріндегі бастауыш сыныптарда цифрлық білім беру ресурстарын дайындауға қойылатын педагогикалық,психологиялық, техникалық оқыту жүйесі үшін қолданылады.
Бастауыш сыныптарда цифрлық білім беру ресурсын қолданудың маңыздылығы мұғалім үшін де, оқушы үшін де өте жоғары.
· Пән туралы білімді тереңдетіп оқытуға арналған қосымша және кең
көлемді ақпараттың болуы;
· ЦБР топтамасында ақпаратты тиімді іздестіру,оқушыларға жеткізе
білу;
· Бақылау және өзіндік жұмыстарды даярлау;
· Шығармашылық тапсырмаларды оқушыларға көрсету,оларды баулу;
·  Баяндамалар, презентациялар, көрнекіліктер арқылы оқушының пәнге
деген қызығушылығын арттыру;
· Энциклопедиялық сипаттағы қосымша ақпаратты оқушыларға жеткізу;
· Пәндік виртуалды ортада оқушылардың шығармашылық әлеуетін
дамыту;
· Оқушының пәнді оқуын өзіне ыңғайлы темпте және материалды
игерудегі өзінің жеке қабылдау ерекшелігіне байланысты таңдалған деңгейде ұйымдастыруна көмектесу;
· Оқушыларға үй тапсырмасын орындауға көмектесу;
Бастауыш сыныптарда цифрлық білім беру ресурсын қолданудың негізгі әдістері:
1) Жаңа материалдарды түсіндіргенде немесе жаңа сабақты бекіткенде қолдану әдісі.Бұл жағдайда анимациялық, бейне үзінділер, дыбыстық файлдар, графикалық кескіндерді көрсету сияқты ЦБР-ды пайдаланған дұрыс.
2) Оқушының өзіндік оқу іс-әрекетін ұйымдастырғанда. Бұл жағдайда оқу комплексінің барлық материалдары пайдалы болуы мүмкін.
3) ЦБР-ды әртүрлі бақылауларды (кіріс,ағымдық,кесінді,қорытынды) ұйымдастырғанда. Мұнда бақылау-диагностикасы оқушылардың компьютерлік тестіленуі.
4) Мультимедиялық құралдарды пайдалану арқылы ЦБР –ды нақты бір пән не бағыт бойынша топтастыруға мүмкіндік беретін әдіс.
5) ЦБР – ды лабораториялық жұмыстарды орындау кезінде.Мұндай ЦБР – дың артықшылығы қолдануы өте үлкен және қымбат тұратын құрылғылардан тұратын оқу кластары мен лабораторияларды алмастыруға мүмкіндік береді.
 Бастауыш сынып оқушыларын цифрлық сауаттылыққа арналған тапсырмалар арқылы дамыту
Цифрлық технологияны қолдану сандық формада ұсынылған ақпарат түрлерімен жұмыс істеуді жедел әрі жеңіл ететіні белгілі. Сондықтан оқушылардың ақпараттық құзыреттілігін дамытуды бастауыш сыныптардан бастап оқыту еліміздің білім беру жүйесіне алғашқы тәжірибе ретінде енгізілді.
3-сыныпқа арналған «Цифрлық сауаттылық» оқулығының Әдістемелік нұсқаулығында бастауыш білім берудің мемлекеттік жалпыға міндетті стандартында көрсетілген кең ауқымды дағдылар: сын тұрғысынан ойлау, проблеманы шешу, өз бетімен білім алу, бірлескен топтық әрекетке түсу секілді ХХІ ғасыр дағдыларын дамыту көзделген. Әдістемеліктің әрбір тақырыбында оқу мақсаттарының мазмұнын игеруге тиімді болатын ақпараттар мен оқушыларға түсінікті әрі олардың қызығушылығын арттыратын тапсырмалар, сұрақтар берілді. Тақырып мазмұны мен құрылымы оқушы игеретін жаңа білім мен тәжірибеге бағытталған ой қозғау, қызығушылықты арттыруға арналған проблемалық сұрақтар, өз бетімен, бірлесіп оқуға арналған түрлі тапсырмалар, тәжірибелік дағдыны дамытуға арналған практикалық тапсырмалар, қосымша ақпараттар, жаңа білімді бекіту мен сын тұрғысынан ойлауды дамытуға арналған сұрақтар, зерттеу, жобалау және үй тапсырмалары қарапайымнан күрделі әрекетке бейімделіп беріледі
Тәжірибеде цифрлық білім беру ресурстарын қолданудың нәтижесі
Цифрлық білім беру ресурсы мұғалімге қосымша материалдар ұсынып, сабақты шығармашылық бағытта жүргізуге жағдай жасайды. Тапсырманы тиімді ұйымдастырып, оқу мақсатына жетуге мүмкіндік береді. Сабақ мазмұнын ақпараттық коммуникациялық технологиялардың жаңа мүмкіндіктерімен толықтыруға, оқушылардың назарын аударуға, ақпараттарды көрнекі түрде көрсетуге бағыттайды. Цифрлық білім ресурсы мұғалімді алмастыра алмайды, бірақ мұғалімге қосымша материалдарды ұсынады, яғни сабақ мазмұнын ақпараттық коммуникациялық технологиялардың жаңа мультимедиялық мүмкіндіктерімен толықтыруға, оқушылардың назарын аса маңызды оқу тақырыптарына аударуға, қажет болған жағдайда оқушылардың назарын зерделенген көріністердің ерекшеліктеріне шоғырландыруға, оны көрнекі түрде көрсетуге мүмкіндік береді.
Сабақ өту барысында цифрлық білім беру ресуртарын қолдандым.Сабақ материалдарына презентация жасап электронды тақта арқылы өттім.Сабақ барысында цифрлық білім беру ресурстарын пайдалану мен үшін тиімді болды.Тапсырмаларды орындау барысында «Learningapps» бағдарламасын қолдандым.Балалар градус пен термометрде көрсетілген градустарды сәйкестендірді. Маған тиімді болғаны тапсырманы шығарып, қиып жүрмей электронды дайындау. Сабақта цифрлық білім беру ресурстарын қолдану арқылы балалардың сабаққа белсенділігін арттырмыз. Цифрлық білім беру ресурстарын қолдана отырып, сабақта мұғалімнің рөлі өзгереді, мұғалім қазір білім көзі ғана емес, сонымен қатар оқу процесінің менеджері болып табылады, мұғалімнің негізгі міндеттері: оқушының танымдық қызметтерін басқару болып табылады.
Қорыта келгенде, цифрлық білім беру ресурсы мұғалімге қосымша материалдар ұсынып, сабақты шығармашылық бағытта жүргізуге жағдай жасайды. Тапсырманы тиімді ұйымдастырып, оқу мақсатына жетуге мүмкіндік береді. Сабақ мазмұнын ақпараттық коммуникациялық технологиялардың жаңа мүмкіндіктерімен толықтыруға, оқушылардың назарын аударуға, ақпараттарды көрнекі түрде көрсетуге бағыттайды. Цифрлық білім ресурсы мұғалімді алмастыра алмайды, бірақ мұғалімге қосымша материалдарды ұсынады, яғни сабақ мазмұнын ақпараттық коммуникациялық технологиялардың жаңа мультимедиялық мүмкіндіктерімен толықтыруға, оқушылардың назарын аса маңызды оқу тақырыптарына аударуға, қажет болған жағдайда оқушылардың назарын зерделенген көріністердің ерекшеліктеріне шоғырландыруға, оны көрнекі түрде көрсетуге, сабақтың мазмұнын қоғамда болып жатқан өзгерістермен, өмірлік тәжірибелермен, оқушылардың пәнге деген қызығушылықтарымен және т.б. құбылыстармен байланыстыруын қамтамасыз етуге мүмкіндік береді. «Сабақ беру – үйреншікті жай ғана шеберлік емес, ол – жаңадан жаңаны табатын өнер» — деген екен Жүсіпбек Аймауытов. Сондықтан қазіргі таңда оқушыларға саналы тәрбие мен сапалы білім беру ісін жаңа талап тұрғысынан өзгертіп, оқыту тәсілдерін үнемі жетілдіріп отыруға міндеттіміз. Олай болса шығармашыл тұлғаны қалыптастыру үшін әр сабағымызда біз тек оқулық шеңберіндегі білімді үйретумен шектеліп қана қоймай, кең түрде әр баланың талабына, деңгейіне сай жұмыстарды саралап, ыңғайластыруымыз керек.
Бастауыш сыныпта цифрлық білім беру ресурстарын пайдаланудың әлемдік тәжірибесіне және күнделікті практика ЦББР көмегімен төмендегі педагогикалық мақсаттарға қол жеткізуге болатындығын көрсетеді: 
- цифрлық технологияларды кеңінен қолдану нәтижесінде білім беру жүйесі жұмысын жетілдіру (оқу-тәрбие үдерісі тиімділігі мен сапасын арттыру; пәнаралық байланыстарды кеңейту; қажетті ақпаратты іздеу жұмысы тиімділігін және көлемін кеңейту; танымдық ісәрекет белсенділігін арттыру);
 - ЦББР – болжамды нәтижені алу құралы, атап айтқанда, білім алушыларға жоғары нәтиже беретін білім беру процесінің икемділігін және болашақ жұмыс берушілерге жоғары кәсіби мобильді мамандар дайындауды қамтамасыз етуі; 
- цифрлық ресурстар дәстүрлі оқытудағы кедергілерді еңсеруге мүмкіндік береді: бағдарламаларды игеру қарқыны, педагогты, оқыту нысандары мен әдістерді таңдау; 
- білім алушының тұлғасын дамытуы; ақпараттық қоғам жағдайындағы тез өзгермелі өмірге дайындауы.

